
Martxoaren 15ean izango da, igandea
 
Jamming ARKABIAra dator eta inprobisazioko antzerki saio harrigarri eta dibertigarri bi dakartza, bata haurrentzat eta bestea helduentzat    

• Kalitatearen, umore adimendunaren eta dibertsioaren nazioarteko erreferentea da konpainia  
• Sarrerak salgai daude jada www.arkabia.eus webgunean, edo aurrez aurre, Posta kaleko 13-15ean dugun egoitzan eta  6 eta 12 euroko salneurria dute     

Vitoria-Gasteiz, 2026ko otsailak 11.- ARKABIA, Vital Fundazioaren kulturgune berriak antzerkiaren aldeko apustua ere egin du. Datorren martxoaren 15ean, igandea, inprobisazio antzerkiaren nazioarteko erreferentea den Jamming konpainia ospetsuaren saio errepikaezin bi egingo dira bertan. Bata, familientzat, eguerdian (13:00etan), eta bestea, gazte eta helduentzat, arratsaldean (18:00etan). Bien artean, “umore adimentsuari, zuzeneko sormenari eta parte-hartzeari” lekua emango dien jardunaldia osatuko dute, antolatzaileek azpimarratu dutenez. Antzerkiaz “harriduratik, jolasetik eta emozio partekatutik” gozatzeko pentsatuta dago ekimen hori. Sarrerak 6 eta 12 euroan daude salgai, hurrenez hurren, www.arkabia.eus webgunean, edo aurrez aurre, Gasteizko Posta kaleko 13-15 zenbakian dagoen gure egoitzan.

Jamming Session 
Jamming Session bat-bateko antzerkiaren saio dibertigarria da, bakarra eta errepikaezina, bertaratutako ikusleen iradokizunetatik abiatuta unean bertan sortua. 90 minutuko emanaldi bakoitza oso bestelakoa da: inprobisazioak, interpreteak, estiloak eta proposamenak aldatzen dira, eta ikuskizun “fresko, burutsu, lotsagabe eta erabat bizia” sortzen da. 14 urtetik gorakoentzat gomendatzen da.

Madrilen bi hamarkadako arrakasta jarraitua izan dute, 2.800.000 ikusle baino gehiago eta 3.000 saio. Jamming kalitate artistikoaren, umore adimentsuaren eta dibertimenduaren sinonimoa da. Gainera, Espainian, Latinoamerikan eta Europan egindako 10 urte luzeko bira gehitu behar zaio horri guztiari; hortaz, konpainia generoaren erreferentzia handienetakoa dela esan daiteke.

Bere proposamenak giro lasai eta errespetuzkoan garatzen dira, eta saio bakoitzean interpreteek eta ikusleek elkarrekin sortzen dute ikuskizuna. 

ChiquiJamming
ChiquiJamming, 5 urtetik aurrerakoentzat gomendatutako familia-saioak duen izena, txikiek nahiz helduek elkarrekin dibertitzeko pentsatuta dago. Txikienei zuzendutako galdera eta iradokizunetatik abiatuta, konpainiak hainbat antzerki inprobisazio eraikiko ditu 60 minutuan, publikoak aktiboki parte har dezan, betiere borondatez.

“Proposamen dinamikoa, freskoa eta dibertigarria da, eta, gainera, osagai hezitzailea du eta irudimena, entzutea eta jolas partekatua sustatzen ditu”, nabarmendu dute. 

